
Lensmann Guttorm Hagen
orienterte på Ørsta Rotary-
klubb om politiet sine utfor-
dringar og korleis ein kan
oppnå eit trygt lokalsam-
funn. Høgt på ønskjelista til
lensmannen står døgnbe-
manna politistasjon og
døgnberedskap hos barne-
vernet.

Lensmannen hevda i innlegget sitt
hos Rotary at ein i dag har eit godt
og trygt lokalsamfunn, og at det er
viktig å jobbe målretta for å behal-
de det. Den kontinuerlege, aktive
polititenesta som vi har hatt etter
opninga av Eiksundsambandet er
eit viktig bidrag for å kjempe mot
kriminaliteten.

Dei fleste lovbrota skjer i timen
etter at skjenkjestadene stengjer,
og arbeidet med skjenkjekontroll
og samarbeidet med skjenkjesta-
dene er viktig. Ein skjenkjestad bør
ikkje vere lokalisert for nær busta-
der, då dette vere konfliktdrivande.
Politiet har dessutan ei aktiv hold-
ning til å drive med førebygging,
framfor å vente på at lovbrota skal
skje. I den samanheng er såkalla
«bekymringssamtalar» noko som
er utbreidd, og som gjev gode re-
sultat.

Samarbeidmed
barnevernet
Blir ein hjort påkøyrd, så rykkjer
viltnemnda ut anten det er dag eller
natt. Tilsvarande døgnberedskap
eksisterer ikkje i barnevernet, og
lensmannen meiner det er eit tan-
kekors at det er ein betre beredskap
i viltforvaltninga enn i barnevernet.
Det er eit ønske at barnevernet får
etablert ein døgnberedskap på Søre
Sunnmøre slik at politiet i større
grad vert sikra rask hjelp frå barne-
vernet.

Trygt lokalsamfunn
Det er ikkje berre politiet som bi-
dreg til ein trygg kvardag. Like vik-

tig er eit aktivt næringsliv med
kompetansearbeidsplassar, gode
skular, barnehagar, rikt kulturliv,
gode vilkår for idrett og friluftsliv
og gode heimar.

Døgnbemanna politistasjon er
noko Hagen håper å få til i framti-
da. Sjølv om politiet i Ørsta ogVol-
da leverer gode resultat, så er det eit
faktum at bemanninga er langt lå-
gare enn det folketalet skulle til-
seie. Får ein auka bemanning, så
vil politiet på Søre Sunnmøre ha
aktive patruljar også på dagtid laur-
dag og søndag. I dag er noko av te-
nesta i helga basert på kvilande
vakt.

Framifrå samarbeidmed
dei frivillige
Lensmannen peikte på at ein i lo-
kalsamfunnet har ein unik situa-
sjon der samarbeidet med frivillige
er i noregstoppen. Og Guttorm Ha-
gen nemner fleire; Røde Kors Hjel-
pekorps, Norske redningshundar,
Sunnmøre alpine redningsgruppe,
skredgruppa og omsorgsgruppa.
Skredgruppa er den einaste
mellom Rogaland og Nordland, og
sjølv om det er lenge sidan Enge-
setfonna i 1979, så vil skreda kome
att.

– Volda sjukehus har den billegaste
vaktordninga vi kan få til. Det er
ikkje slik at ortopedane våre opere-
rer ein gong kva tiande natt, og el-
les ikkje har noko å gjere, seier
overlege Knut Nautvik ved Volda
sjukehus.

Han og kirurgane ved Volda sjukehus yn-
skjer å korrigere prosjektleiar Ingerid Gun-
nerød i Helse Midt-Noreg. Gunnerød er pro-
sjektleiar for Prosjekt 2020, og sa til avisa
Vårt Land at beredskapen ved dei små sjuke-
husa er for dyr når det berre vert operert kvar
tiande natt, som tilfellet er iVolda.

– Det kan skapast eit inntrykk av at vi ikkje

gjer noko elles, og det synest vi er uheldig
overfor publikum, seier Nautvik.

Han viser til at ein ved Volda sjukehus
ikkje har ei vaktordning der eit heilt opera-
sjonsteam fysisk er på vakt ved sjukehuset
kvar natt.

– Tvert imot, vi har ei ordning med heime-
vakter. Elles er det slik at vi faktisk styrer
operasjonane til dagtid, for all erfaring tilsei-
er at operasjonane då gjev best resultat. Det
er berre når det er heilt akutt at vi kallar inn
folk, og opererer på nattetid, seier Nautvik.

Han presiserer at denne forma for vaktord-
ningar er den absolutt rimelegaste som er
mogleg å få til.

– På dagtid har sjølvsagt operasjonsmed-
arbeidarane våre mykje å gjere. Det er berre
på dei store sjukehusa ein kan ha operasjons-

team som fysisk er til stades på vakt om nat-
ta, seier Nautvik.

For Volda sjukehus sitt vedkomande, er
dette ei vaktordning ein ynskjer å halde fram
med. Likevel vil det verte endringar. Helse
Sunnmøre har vedteke sin strategi 2015, og
han seier at det for blautdelskirurgien vert
slutt på beredskap i helgane i løpet av perio-
den.

– Det er vedteke at det frå fredag til mån-
dag ikkje skal vere blautdelsoperasjonar på
Volda sjukehus. Då skal pasientane til Åle-
sund, seier Nautvik.

Gunnerød er prosjektleiar for strategi
2020, Helse Midt-Noreg sitt omorganise-
ringsprosjekt. Der har styret i helseregionen
gjort vedtak om at det ikkje vert endringar ut-
over det helseføretaka, som Helse Sunnmø-

re, har vedteke. Spørsmålet om fødetilbod er
utsett.

– Det vil seie at det ikkje vert endringar før
2018, slik det her er lagt opp, seier Nautvik.

Rune Sæbønes

–Volda sjukehus har
billegaste vaktordninga

Overlege Knut Nautvik ved kirurgisk avde-
ling iVolda presiserer at vaktordningaVolda
sjukehus harmedheimevakter, er den rimele-
gaste som ermogleg å få til.

Lensmannen i Ørsta påmøte i Ørsta Rotaryklubb:

Ønskjer døgnbemanna politistasjon

LensmannGuttormHagenmeiner det er eit tankekors at hjorten har betre
vern enn barna i Ørsta.

Ørsta kommune vil delta på Høgskulen iVolda sin gründercamp
2011, mellom anna med tema som tek føre seg eit nytt introduk-
sjonssystem for nye tilflyttarar til kommunen.

– Vi vil gje nye bebuarar ein kort presentasjon av kommunen,
med informasjon om mellom anna kontaktpunkt, geografi (en-
kelt kart), diverse tilbod o.l., seier rådmannAsbjørn Moltudal.

Ørsta vil mellom anna nytte informasjonssystemet via sine
heimesider, noko som også opnar for informasjonsfilmar og an-
dre media.

Vil ynskje
tilflyttarar velkomne

